
Дина БӨКЕБАЙ,
«Сыр бойы»

2-бет

САРАП

ОБЫРДАН 
ОҢАЛУ 
МҮМКІН БЕ?

Жыл сайын әлемде қатерлі ісіктен 9 млн адам көз 
жұмады. Онкологиялық науқас саны бойынша Қазақстан 
алғашқы 50 елдің қатарында. Елімізде қатерлі ісікті ерте 
анықтау мақсатында скринингтің 3 түрі, яғни, жатыр мой-

ны обыры, сүт безі обыры және тоқішек обыры бойын-
ша жүргізіледі. Алайда жыл сайын 2,5 млн-нан астам 

қазақстандық қана скринингтік зерттеуден өтеді. 
Соның ішінде жатыр мойны қатерлі ісігінен қайтыс бола-

тын әйелдердің саны артуына байланысты биыл 
9 жастағы оқушы қыз балалардан бастап әйел адамдарға 
да обыр түріне қарсы екпе салынбақ. Ата-аналар екпенің 
ем боларына сене ме? Неліктен жатыр мойны обырымен 

науқастанатындар саны артуда? 
Қатерлі ісіктен емделу мен алдын 

алудың жолдары бар ма? Осы 
сұрақтарға жауап іздеп көрелік.

Мемлекет басшысы Қасым-Жомарт Тоқаев 
Түркия Президентімен телефон арқылы 

сөйлесті.

Қасым-Жомарт Тоқаев Режеп Тайип Ердоғанды 
70 жасқа толған мерейтойымен құттықтап, ізгі тілегін 
жеткізді. Сонымен қатар Түркия Президентінің 
көреген саясаты мен қажырлы еңбегінің арқасында ба-
уырлас елдің одан әрі қарқынды дамып, халықаралық 

қоғамдастықтағы беделі арта түсетініне сенім білдірді.
Әңгімелесу барысында екі ел басшылары сау да-

экономика және инвестиция салаларындағы серік-
тестікті кеңейтуге баса мән бере отырып, Қазақстан 
мен Түркия арасындағы жан-жақты стратегиялық 
ынтымақтастықты өркендету мәселесі жөнінде пікір 
алмасты.

Сонымен қатар тараптар Қазақстанның Түркі 
мемлекеттері ұйымына төрағалығы кезіндегі күн 
тәртібінің жүзеге асырылу барысын талқылады.

ТҮРКИЯ ПРЕЗИДЕНТІН ҚҰТТЫҚТАДЫ

АРНАЙЫ БАП ЕНГІЗІЛЕДІ
Елімізде балалар мен әйелдердің құқығын қорғауға бағытталған 

заң жобасында ұрып-соғу әрекеті үшін жеке бап көзделеді. 

Ішкі істер министрлігінің рес-
ми өкілі Шыңғыс Алекешевтің 
айтуынша, адамды ұрып-соққаны 
үшін кінәліге 80 АЕК көлемінде 
айыппұл салынады.

Сондай-ақ 80 сағатқа дейін 
қоғамдық жұмысқа тартылады не-
месе 25 күнге дейін қамауға алы-

нады. Егер 2 немесе одан да көп 
адамды ұрып-соқса, дәрменсіз 
күйдегі адамды, материалдық 
және өзге де тәуелді болса немесе 
балаларды ұрып-соққан жағдайда 
айыптыны 30-дан 50 тәулікке 
дейін қамауға алудың ең жоғары 
санкциясы көзделеді.

ҚР Көлік минстрлігі баспасөз 
қызметінің хабарлауынша, за уыт  -
тардың жаңа құрылыс мау  сы  мына 
және асфальтбетон қос   паларын 
сапалы өндіруге да йын  дығы 
тексеріледі. Сондай-ақ жол-құры-
лыс материалдарын сы най тын 
зертханаларға бақылау жүргізіледі.

Қазақстанда жалпы 300-
ден астам асфальтбетон зауыты 
жұмыс істеп тұр. Олардың сапа 
стандарттары мен нормативтерге 
сәйкестігін тексеру мақсатында 
әрбір зауытқа тексеру жүргізу 
жоспарланған.

Орталық мәліметінше, былтыр 
қаржылай мәнде тазартылмаған 
май экспорты кеміді. Негізгі себебі 
– экспорттық бағаның төмендеуі. 
Сонымен қатар ұн экспортынан 
түсетін қаражаттың төмендеуіне 
де экспорттық бағаның арзандауы 
басты себеп болып отыр.

Мұнан бөлек, күкірт экспор-
ты 13 пайызға артқанымен ақ-
ша лай мәнде экспорттық түсім 
ке міді. Өткен жылы кү кірт тің 

орта ша бағасы 2022 жыл мен са-
лыс тырғанда 3 есеге құл ды рады. 
Еліміздің ішкі нарығында сұ-
йытылған газ тапшылығы бай-
қалады. Дәл осы жайт «көгілдір 
отын» экспортының қысқаруына 
түрткі болды.

Дерек көздерінен дайындаған 
Биболат СӘТЖАН,

«Сыр бойы»

АСФАЛЬТБЕТОН ЗАУЫТТАРЫН 
ТЕКСЕРУГЕ КІРІСТІ

Қазақстан жол ғылыми-зерттеу институтының мамандары 
елдегі асфальтбетон зауыттарын тексеруге кірісті.

ҚАЗАҚСТАН ТАУАРЛАРЫНЫҢ 
ЭКСПОРТЫ ТӨМЕНДЕДІ

«QazTrade» сауда саясатын дамыту орталығы» АҚ өткен 
жылы Қазақстанның кейбір тауарлары экспортының төмендеу 

себебін атады.

Президентке жоғары дәлдікпен диагности-
ка жасауға және онкологиялық ауруларды емдеу-
ге мүмкіндік беретін соңғы буындағы магнитті-
резонансты томография (МРТ), Elekta Versa HD 
желілік үдеткіші, Discovery RT компьютерлік то-
мографы сияқты заманауи медициналық құрыл-
ғылардың жұмысы таныстырылды. Сондай-ақ 
Орталық радиологиялық суреттерді сақтауға және 
оларды тез тауып, нақты уақыт режимінде зерттеуге 
арналған PACS архивтеу жүйесімен жабдықталған.

Көпбейінді онкология және хирургия орта-
лығының директоры Гүлмира Сағидуллинаның айт-
уынша, жыл сайын мұнда 3 мыңнан астам хирургиялық 
операция жасалады, оның 60 пайызында аз инвазивті 
емдеу тәсілдері қолданылады. Орталықта медицина 
мамандарының шетелдерде біліктілігін арттыру және 
қайта даярлау ісіне айрықша мән беріледі. Отандық 
және шетелдік мамандар шақырылып, тұрақты түрде 
шеберлік сағаттары ұйымдастырылып тұрады.

Бұдан бөлек, Қасым-Жомарт Тоқаевқа Шығыс 
Қазақстан облысындағы онкологиялық қызметтің 
қазіргі жай-күйі жөнінде баяндалды. Өңірде қатерлі 
ісіктерді ерте анықтау көрсеткіштері айтарлықтай 
артып, ауру деңгейі үшінші, төртінші сатыға дейін 
асқынып кеткен сырқаттардың саны қысқарған. 
Сәйкесінше, онкологиялық аурудан қайтыс болатын 

азаматтардың саны азайып келе жатқаны байқалады.
Мемлекет басшысы орталық дәрігерлерімен 

әңгімелесіп, медициналық ұйымның жұмысына та-
быс тіледі. Сондай-ақ елімізде осындай заманауи 
медициналық орталықтар ашу маңызды екенін атап 
өтті.

– Өте жақсы медициналық мекеме екен. Заманауи 
әрі сапалы құралдармен жабдықталған. Науқастарды 
емдеу керек. Қазір мұндай ауруханалар жалпыұлттық 
маңызға ие болды. Өкінішке қарай, онкология дерті 
жүрек-қан тамырлары ауруларынан кейін екінші 
орында тұр, – деді Қасым-Жомарт Тоқаев.

Мемлекет басшысы «Өскемен титан-магний 
комбинаты» акционерлік қоғамындағы өндіріс 
жұмыстарының жай-күйімен және кәсіпорынның 
даму перспективасымен танысты.

Комбинат шикізат өндіруден бастап одан дайын 
өнім алуға дейінгі өндірістің бүкіл циклын қамтитын 
кеуекті титан, титан құймалары мен қорытпаларын 
шығаратын әлемдегі біртұтас кәсіпорындардың бірі 
саналады. Өндіріс құрылымы 5 негізгі және 6 қо сал-
қы цехтан, сондай-ақ еншілес әрі бірлескен кәсіп-
орындардан тұрады. Әлемдегі титан нарығының 
11 пайызы Қазақстанға тиесілі, ал аэроғарыш 
саласындағы титанның 20 пайыздан астамын біздің 
ел қамтамасыз етеді. 

ШЫҒЫСҚА САПАР 
ШЫРАЙЫ

Мемлекет басшысы Қасым-Жомарт Тоқаев Шығыс Қазақстан облысына жұмыс сапары 
барысында Өскемен қаласындағы көпбейінді Онкология және хирургия орталығының базасында 

ашылған Сәулелік терапия және диагностика орталығына барды.

Облыс әкімі Нұрлыбек Нәлібаев іс-шараға 
қатысушыларды мол тәжірибелерін ортаға са-
лып, бөлісуге шақырды. 

– Су шаруашылығы саласындағы 
негізгі мәселелердің шешілуі үшін осын-
дай жиындардың маңызы өте зор деп ойлай-
мын. Өңірдің басты су артериясы – Сырда-
рия трансшекаралық өзені облыстың барлық 

аумағынан ағып өтеді. Оның бойында елді 
мекендердің 85%-ы орналасқан және облыс 
халқының 93%-дан астамы өзен маңында 
тұрады. Облысымыздың табиғи ерекшелігіне, 
ауа райы мен топырақ құрамына бейімделген 
Сыр күріші аймақтың негізгі дақылы болып 
жылдар бойы қалыптасқан. Сыр өңірінің 
экономикалық және экологиялық жағдайы, 

халықтың тыныс-тіршілігі Сырдария өзенінің 
деңгейіне және Арал теңізіне тікелей байланыс-
ты, – деді аймақ басшысы.

Нұрлыбек Машбекұлы Сырдария суының 
90 пайыздан астамы республикадан тыс жер-
лерден келетінін, «Арал-Сырдария» бас-
сейнінде ауыр ахуал қалыптасқанын атап 
өтті. Біріншіден, Қызылорда облысы Сырда-
рия өзенінің ең төменгі ағысында орна лас-
қандықтан, жоғары ағыстағы мемлекеттер 
мен өңірлердің ұстанымына тәуелді. Екін-
шіден, өңірде табиғи өсірілім егістік жер-
лер жоқ. Сондықтан көп қаржы жұмсалатын, 
инженерлік жүйеге келтірілген мелиоративтік 
жүйелер мен құрылыстарды ұстап тұруға 
мәжбүр.

КӨШПЕЛІ ОТЫРЫС

ӨЗЕН ӨЗЕГІНДЕГІ ӨМІР
ҚЫЗЫЛОРДАДА СУ ШАРУАШЫЛЫҒЫНЫҢ ӨЗЕКТІ МӘСЕЛЕЛЕРІ ТАЛҚЫЛАНДЫ

Кеше Қызылордада «Су ресурстары: сумен тұрақты қамтамасыз етудің проблема-
лары мен перспективалары» тақырыбында көшпелі отырыс өтті. Оған ҚР Парламенті 
Сенатының депутаттары, Су ресурстары және ирригация бірінші вице-министрі Болат 

Бекнияз, Ауыл шаруашылығы вице-министрі Бағлан Бекбауов, мәслихат депутатта-
ры, ғылыми-зерттеу институттарының өкілдері, сала ардагерлері, су шаруашылығы 

ұйымдары мен ауыл шаруашылығы құрылымдарының басшылары қатысты. 
Орталық атқарушы органдардың өкілдері мен барлық аудан әкімдіктерінің жауапты 

қызметкерлері, шаруашылық ұйымдары бейнебайланыс арқылы қосылды.

Астанада Қазақстан Ұлттық 
Олимпиадалық комитеті Бас 
Ассам  блеясының кезектен тыс 
отырысы өтті. ҚР ҰОК жоғары 
бас  қару шылық органдарының 
оты   ры сына олимпиадалық спорт 
түр  лері бойынша ұлттық спорт-
тық феде ра циялардың 35 өкілі 
мен ҚР ҰОК Спортшылар комис-
сиясының өкілдері қатысты. 

Ассамблеяның кезектен тыс 
отырысында сондай-ақ жас өс-
пірімдер құра масының 2024 
жылғы Оңтүстік Кореяда өткен 
IV қысқы жас өс пірімдер Олим-
пиада сын дағы нәти  жесі қорытын-
дыланып, шіл де айында Парижде 
өтетін жазғы Олимпиада ойында-
рына дайын дығы талқыланды.

ГЕННАДИЙ ГОЛОВКИН – 
КОМИТЕТ ПРЕЗИДЕНТІ
Кәсіпқой боксшы Геннадий Головкин кеше Ұлттық Олимпиада 

комитетінің президенті болып сайланды.

Аймақ басшысы қатысушыларға алғыс білдіріп, 
жүл дегерлер мен жеңімпаздарды құттықтады.

Жарысқа Өзбекстан Республикасы мен еліміздің 
бірқатар өңірінен 32 команда қатысты. Турнир 
нәтижесімен 4 жүлделі орын алған команда мен 
«Үздік қақпашы», «Үздік қорғаушы», «Шабуыл-
шы»,  «Мерген ойыншы», «Үздік ойыншы», 

«Үздік төреші» номинация иелері марапатталды.
Айта кетейік,  облыс бойынша 55 973 адам фут-

болмен айналысса, оның ішінде футзалмен 5 650 
адам шұғылданады. Жыл сайын жасөспірімдердің 
футболға деген қызығушылығы артып келеді. Со-
нымен қатар, әуесқойлар  бұқаралық спорт пен 
денешынықтырудың дамуына үлес қосуда.

Аймақ басшысы жаңа ғимаратты ара-
лап,  дайындық жұмыстарын тиянақты 
жүргізуді тапсырды.

Айта кетейік, өткен жылы кө
рермендерге концерттерді кәсіби әрі жан-
ды дауыста ұсыну үшін симфония оркестрі 
құрылды. Ұжымның салтанатты тұсаукесер 
рәсімі жаңа орталықта өтеді. 

Ғимарат заманауи сәулет үл гі сімен 
салынған, жаңа құралжаб дықтармен 
қамтамасыз етілген. Мың адамға арналған 
мәжіліс залы, үйірме бөлмелері жұ
мыс істейді. Әсем ғимарат қаладағы 
көрікті нысандардың біріне айналып үл

герді. Алдағы уа қытта жұртшылық жиі 
бас қосатын руханият ордасына, жас 
жеткіншектер бос уақытын тиімді өткізетін 
орынға айналады.

Нұрлыбек Машбекұлы «АрайSunrise» 
балалар демалыс лагерінің жұмысымен 
де танысты. Демалыс орны 1997 жылы 
құрылған. Мұнда жаз мезгілінде мыңға 
жуық жасөспірім демалады. Балалар дема-
лыс уақытын тиімді өткізуі үшін 20 шақты 
үйірме, спорттық және танымдық іс
шаралар, түрлі қызықтарға толы күн тәртібі 
бекітілген. Облыс әкімі мамандармен бірге 
нысанның дайындығын пысықтады.

Мемлекет басшысына комбинат өнімін 
Airbus, Boeing, TIMET, ATI, Safran, UKAD, 
Pratt&Whitney, General Electric, Dynamet, Howmet, 
POSCO, Baoti, MIDHANI секілді әлемдік ірі ком-
паниялар серти фикаттағаны туралы баяндалды. 
Қазақстан титаны кеме жасау ісінде, энергетика, 
аэроғарыш салаларында, мұнайгаз кәсіпорнында 
және медицинада кеңінен пайдаланылады. Өнім 
АҚШқа, Ұлыбританияға, Францияға, Оңтүстік 
Кореяға, Үндістанға және Қы тайға экспорттала-
ды. Алдағы он жылда комбинат жалпы сомасы 
207 миллиард теңге болатын 25 инвес тициялық 
жобаны жүзеге асыруды жоспарлап отыр.

Мемлекет басшысы Шығыс өңіріндегі 
элиталық тұқым шаруашылығының қыз
метімен танысты. Президентке көпжылдық 
практикалық және ғылымизерттеу жұмыс
тарының нәтижесінде сұрыпталған күнба ғыстың 
жаңа будандары, сондайақ соя мен бидай сорт-
тары таныстырылды. Кәсіп орын дайындай-
тын тұқымдар отандық шаруалардың арасында 
жоғары сұранысқа ие әрі Ресей Федерациясының 
7 өлкесіне экспортталады.

ҚасымЖомарт Тоқаев елімізде майлы 
дақылдардың егістік алаңын көбейтудің пер-
спективасы жөнінде сұрады. Мекеме басшысы 
Фарид Әбітаевтың айтуынша, соңғы кезде майлы 
дақылдарды егу көлемі жыл са йын 1215 пайызға 
артып келеді, сәйкесінше, нарықтағы сұраныс 
та жоғары. Бұған қоса, мол жемшөп қоры мен 
селекциялық жұмысты сауатты жүргізудің 
арқасында агроөнеркәсіп кешені сүт өнімдері 
бағытындағы жетекші мал шаруашылығының 
қатарына кірді.

ҚасымЖомарт Тоқаев Д.Серікбаев атындағы 
Шығыс Қазақстан техникалық университетіне 
барып, жоғары оқу орнының қызметімен таныс
ты және оның базасында құрылған «Лу Бань ше-
берханасы» оқу орталығын аралап көрді.

Президентке білім ошағының ғылыми
инновациялық экожүйесі туралы мәлімет берілді. 
Ректор Сәуле Рахметуллинаның айт уынша, был-
тыр университет базасында Smart engineering 
құзыреттер орталығы ашылған. Орталық ма-
шина жасау, таукен және металлургия кешені 
салаларындағы импортты алмастырушы техно-
логияларды дамытуды көздейді.

«Лу Бань шеберханасы» «Авто мобиль
дердің инновациялық конструкциясы» және 
«Автомобильдердің SMART технологиясы» 
сияқты екі зертханадан тұрады. Орталықтың 
бір ерекшелігі – мұнда студенттер практикалық 
дағдыларды меңгеріп, автомобиль жүйелеріне 
симуляциялық сынақ жүргізе алады. Сондай
ақ орталықта электромобильдер мен гибридті 
көліктерге техникалық қызмет көрсету және диа-
гностика жасау үшін жаңа технологияларды иге-
ру ісіне айрықша мән беріледі.

Мемлекет басшысы жол қозғалысын интел-
лектуалды тұрғыда ұйымдастыруға арналған 
SMARTүстелмен танысты. Сонымен қатар 
Президентке гибридті автомобильдерді, 
электромобильдерді және оларды қуаттау 
принциптерін үйренуге арналған оқу стендтері 
көрсетілді.

Елімізде «Лу Бань шеберханаларын» ашу 
бастамасын былтыр мамыр айында Сианьда 
өткен «Орталық АзияҚытай» саммитінде Пре-
зидент ҚасымЖомарт Тоқаев пен ҚХР Төрағасы 
Си Цзиньпин көтерген болатын. Университет 
мақсаттарының бірі – осы «Лу Бань шеберхана-
сы» базасында отандық автомобиль құрастыру 
өнеркәсібі үшін жоғары білікті техникалық және 
инженерлік кадрларды даярлау.

Орталықты аралап көрген Президент сту-
денттермен әңгімелесіп, оларға табыс тіледі. 
Сондайақ экономиканы дамыту үшін елімізде 
«Лу Бань шеберханасы» сияқты орталықтардың 
санын көбейту маңызды екенін атап өтті.

Мемлекет басшысы Шығыс Қазақстан об-
лысына жұмыс сапары кезінде Ольга Рыпа к
ова атындағы жеңіл атлетика орталығын және 
оның базасында ашылған Жеңіл атлетика бо
йынша облыстағы балалар мен жас өспірімдерге 
арналған олимпиадалық резерв мектебін аралап 
көрді.

Ольга Рыпакова елімізде жеңіл атлетиканы 
дамытуға қатысты бірқатар ұсынысын жеткізді. 
Атап айтқанда, ол өңірде спорт медицинасы 
орталығын құру маңызды деп санайды. Бұл 
Алтайдың әсем де жанға жайлы табиғаты аясын-
да өтетін жеңіл атлетика бо йынша оқужаттығу 
жиындарын емдеуоңалту процедураларымен 
сабақтастыруға мүмкіндік береді. Бұдан бөлек, 
2015 жылдан бастап спорт аренасында Олим-
пиада чемпионы Ольга Рыпакова атындағы тур-
нир өткізіліп келеді. Аталған жарысқа World 
Athletics Continental Tour деңгейі берілген, яғни, 
бұл спортшылар әлемдік рейтингте ұпай жи-
най алатын ең жоғары деңгейдегі сайыс санала-
ды. Даңқты спортшы осы турнирдің мәртебесін 
«күміс» деңгейге дейін көтеруге ықпал етуді 
сұрады. Ол үшін жеңіл атлетика манежінің жа-
бындысын жаңарту, сондайақ жүлде қорының 
сомасын арттыру қажет.

Мемлекет басшысы Премьерминистрдің 
орынбасары Тамара Дүйсенова мен ШҚО әкімі 
Ермек Көшербаевқа аталған мәселені бақылауға 
алуды тапсырды.

Содан кейін Президент спортшылармен 
әңгімелесіп, мемлекет спорт инфрақұрылымын 
жақсартуға ерекше көңіл бөлетінін атап өтті.

– Мұнда балалардың футбол ойнайтынын, 
жеңіл атлеттердің жаттығатынын көріп отыр-
мын. Әрине, спортпен айналысу керек, сондайақ 
салауатты өмір салтын ұстанған жөн. Мен спорт-
ты дамытуға баса мән беремін. Баршаңыздың 
мықты спортшы болуларыңызға, қоғамның 
басқа да салаларында жетістікке жетулеріңізге 
тілектеспін. Басты міндет – еліміздің лайықты 
азаматы болу. Сіздерді мықты маман, Олимпи-
ада чемпионы, спортта үлкен жетістікке жеткен 
бапкер жаттықтырады. Сондықтан үлгі алатын 
адамдарыңыз бар, – деді Мемлекет басшысы.

ШЫҒЫСҚА 
САПАР 
ШЫРАЙЫ

ХАЛЫҚАРАЛЫҚ ТУРНИР

ЖЕҢІМПАЗДАР
МАРАПАТТАЛДЫ

Жексенбі күні облыс әкімі Нұрлыбек 
Нәлібаев жауынгер-интернационалист Ба-

тыржан Шалғынбаевты еске алуға арналған 
футзалдан халықаралық турнирді қорытындылау 

іс-шарасына қатысып, жеңімпаздарды ма-
рапаттады. Биыл аталған турнир 28-ші мәрте 

ұйымдастырылуда.

НАЗАРДАҒЫ НЫСАН

ӨНЕР ОРТАЛЫҒЫ
ТАЯУДА ТАБЫСТАЛАДЫ

Сенбі күні облыс әкімі Нұрлыбек Нәлібаев Қызылорда қаласындағы 
нысандарды аралады.

Алдымен аймақ басшысы таяуда пайдалануға берілетін «Өнер 
орталығына» барды. 2022 жылдың қыркүйек айында іргетасы қаланған 1000 

келушіге арналған орталықта симфониялық, эстрадалық және ұлттық өнер 
бағытындағы концерттік бағдарламалар, түрлі форматтағы қоғамдық іс-

шаралар өткізіледі. Екі қабатты ғимарат құны – 3,7 млрд теңге.

Мұнан бөлек, аймақ басшысы қазіргі 
қолданыстағы «Су кодексі» 20 жыл бұрын  
қабылданғанын, су заңнамасын одан әрі 
жетілдіруді уақыт талап ететінін айтты. Жаңа 
«Су кодексінің» қабылдануы Сыр өңірінің 
экологиялық қажеттіліктерін қанағаттандыруға 
мол мүмкіндік беретініне сенім білдірді.

Облыс әкімі атап өткендей, «АралСыр-
дария» бассейні мемлекеттері Сырдарияның 
төменгі ағысына су жіберу бойынша қабылдаған 
міндеттемелерін әрдайым орындай бермейді. 
Мәселен, 20232024 жылдары мемлекетаралық 
үйлестіруші комиссияда «Шардара» су 
қоймасына 2023 жылдың қазанынан 2024 жылдың 
1 ақпанына дейін 6,9 млрд текше метр су түсетіні 
болжанса, оның 76%ы ғана, яғни 5,3 млрд текше 
метрі түскен. Бүгінде «Шардара» су қоймасы мен 
«Көксарай» су реттегішінде жинақталған судың 
көлемі өткен жылмен салыстырғанда 2 млрд тек-
ше метрге аз. Арал теңізі мен маңындағы көлдер 
жүйесінің тартылуы – күрделі мәселе. Соңғы 12 
жылда Арал теңізінің суы 6,2 млрд текше метрге 
азайып кеткен.

– Мемлекет басшысы Кіші Аралды сақтап қалу 
бойынша шұғыл шаралар қабылдауды тапсырды. 
Осы орайда республикалық бюджет есебінен 
«Көкарал» бөгетін сақтап қалу» жобасының 
жобасметалық құжаттамасы әзірленді. 2022 
жылы Арал ауданында Қазақстан Республика-
сы Парламенті Сенаты және Өзбекстан Респуб
ликасы Олий Мәжілісі Сенаты арасындағы 
ынтымақтастық жөніндегі  комиссияда «Көк
арал» бөгетін сақтап қалу» жобасы қаралған бо-
латын. Нәтижесінде республикалық бюджеттен 
қаржыландырылған 4,3 млрд теңгенің жобасын 
Су ресурстары және ирригация министрлігі іске 
асыруда, – деді аймақ басшысы.

Сондайақ облыс әкімі Сыр өңірінде су 
үнемдейтін технологиялар өндіріске жүйелі түрде 
енгізіліп келетінін атап өтті. 

– Суармалы жерлерде 15 мың шақырым 
суа ру жүйелері бар. Оның 2,3 мың шақырымы 
республикалық меншікте, 1,3 мың шақырымы 
«Табиғат» кәсіпорнының, 11,9 мың шақырымы 
аудандардың теңгерімінде. Суды реттеудің 
бірыңғай жүйесін қалыптастыру үшін су нысан-
дарын республикалық меншікке өткізу бойынша 
министрлікпен жұмыс жасаудамыз. Мемлекет 
басшысы ақпан айының басында өткен Үкіметтің 
кеңейтілген отырысында Түркістан және 
Қызылорда облыстарында құрғақшылық қаупі 
бар екендігін айтып, суды үнемдейтін техноло-
гияларды енгізу қажеттігіне баса назар аударды. 

Өңірде австралиялық «Rubicon water» 
компаниясының «Сол жағалау магистральды 
каналының бойындағы ішкі шаруашылық пен 
тарту жүйелерін жаңғырту және автоматтанды-
ру» тәжірибесін енгізу бойынша жұмыс бастал-
ды. Алдағы 5 жылда алқаптарды әртараптандыру 
мақсатында күріш егісінің көлемін 16,8 мың 
гектарға дейін оңтайландыратын боламыз, – деді 
Нұрлыбек Машбекұлы.

Есептеулер бойынша су үнемдейтін озық 
технологияны енгізу жұмыстары жеделдетіліп, 
оны қолдану алдағы 5 жылда 24 мың гектарға 
жеткізілмек. Өңірде су үнемдеу технология-
сын пайдалану арқылы 9 мың гектарға жүгері 

және малазықтық дақылдарды егу бағытында 
инвестициялық жобалар бастау алуда.

Облыс әкімі бұл ретте суармалы суды тиімді 
пайдаланудағы негізгі міндеттер туралы айтты.

– Су ресурстары және ирригация министр
лігімен бірлескен «Суармалы жүйелер мен гидро
техникалық құрылыстарды қалпына келтіру 
жө ніндегі кешенді жоспар» бекітілді. Кешенді 
жос парға құны 141 млрд теңгені құрайтын 
37 жоба енгізілді. Ол бойынша 1 млрд тек-
ше метр тасқын суды жинақтауға арналған 
«Қара өзек» су қоймасын салу жоспарлану-
да. Су қоймасы салынса, Қазалы ауданындағы 
31 мың гектар суармалы жерді, 120 мың гек-

тар жа йылым мен шабындықтарды және ең 
маңыздысы, вегетациялық кезеңде Кіші Аралға 
су жеткізуді ұлғайтуға болады. Бұл жобалар іске 
асқанда, суды үнемдеуге және үнемделген суды 
экологиялық мақсаттарға бағыттауға мүмкіндік 
туады. Еліміздегі су тапшылығын жоюға және су 
үнемдеу технологияларын тиімді жүзеге асыруға 
бағытталған бүгінгі маңызды отырыста жаңа «Су 
кодексіне» оңтайлы ұсыныстар енгізіледі деп 
сенемін, – деді аймақ басшысы.

Жиында ҚР Парламенті Сенатының Аграрлық 
мәселелер, табиғатты пайдалану және ауылдық 
аумақтарды дамыту комитетінің төрағасы  Әли 
Бектаев жаңа министрлікке жауапты міндет 
жүктелгенін атап өтті. Әлемдегі геосаяси ах уал, 
ғаламдық жылыну, мұздықтардың еруі, өзен 
арналарының тартылуы сияқты жағдайлар 
Қазақстанның да су қауіпсіздігіне әсер етпей 
қоймайды. Еліміздің географиялық орналасуы, 
трансшекаралық өзендерге тәуелділігі, қоршаған 
ортаның ластануы су ресурстарына қатысты про-
блема туындатып отыр. 

ҚР Су ресурстары және ирригация бірінші 
вицеминистрі Болат Бекнияздың айтуын-
ша, министрлік су шаруашылығы саласын 
трансформациялаудың үш бағытын белгілеген. 
Біріншісі,  су үнемдеуге, тазартылған ағын 
суды қайта пайдалануға бағытталған жаңа 
нормативтікқұқықтық база құру. Екіншісі,  суды 
есепке алу мен бөлуді цифрландыру, су үнемдеу 
технологияларын, жаңа тарифтік саясат  енгізу, 
су шаруашылығы инфрақұрылымын жаңғырту. 
Үшіншісі, көрші елдермен, Халықаралық Аралды 
құтқару қорымен әріптестікті нығайту.

«Қараөзек» каналындағы су қоймасына 
қатысты айтар болсақ, қазір жобасметалық 
құжаттарды дайын дау жұмыстары басталды. 
«Байгелді», «Картон комбинат» және «Қожатай» 
учаскелерінде сүйе мелдеуқоршау құрылғысы 
салынбақ. Бұл – еліміздегі салынуы жоспарланған 
8 су қоймасының бірі. 

Облыс әкімінің орынбасары Бахыт 
Жахановтың айтуынша, бүгінде Кіші Аралдың 
тұздылығы артып кеткен. Бұл балық түрлерінің 
жойылып кетуіне әкелуі мүмкін.  

Аймақ жыл сайын суармалы жүйенің 
нашар лығынан  миллиардтаған текше метр су 
жоғалтады. Мұның алдын алу үшін әлемдік 
тәжірибеге сүйенуге болады. Шығыны көп болса 
да, арықтар мен каналдарды бетондау жұмысын 
бастау керек. Оған қоса цифрландыруға ден 
қойылса, суды бөлу мен есепке алу нақтыланады. 
Өңірде осы бағыттағы жобаның құжаттарын жа-
сау басталды.     

Жиында ҚР Ауыл шаруашылығы вице
министрі Бағлан Бекбауов, ҚР Экология және 
табиғи ресурстар вицеминистрі Мансұр Ошурба-
ев, Халықаралық Аралды құтқару қоры Қазақстан 
Республикасындағы атқарушы дирекциясының 
директоры Серікқали Мұқатаев, Ы.Жақаев 
атындағы Қазақ күріш шаруашылығы ғылыми
зерттеу институтының бас директоры  Сұлтанбек 
Тәуіпбаев баяндама жасады.

ӨЗЕН ӨЗЕГІНДЕГІ ӨМІР
ҚЫЗЫЛОРДАДА СУ ШАРУАШЫЛЫҒЫНЫҢ ӨЗЕКТІ МӘСЕЛЕЛЕРІ ТАЛҚЫЛАНДЫ

Кеше сондайақ көшпелі отырысқа келген Парламент, министрлік 
өкілдері мен тиісті сала жетекшілері «Қызылорда» су торабы мен «Әйтек» 
су тоспасында болды.

«АралСырдария» бассейндік инспекциясының басшысы Қайратбек 
Сәрсенбаевтың мәлімдеуінше,  биыл Сырдария өзенінің төменгі бөлігіне 
түсіп жатқан су деңгейі төмен. Қазір «Шардара» су қоймасында 4,9, 
«Көксарай» су реттегішінде 500 млн текше метр су бар.  Ал «Қазсушар» 
РМК Қызылорда филиалының директоры Роллан Ахметов «Қараөзек» су 
қоймасының жобасы облыстағы су шаруашылығы саласының жұмысына 
үлкен септігін тигізетініне тоқталды. 

ҚР Парламенті Сенатының депутаты Руслан Рүстемов журналистерге 
тақырыпқа байланысты ойпікірін білдірді.

– Қазақстанда су ресурстарын пайдалану мүмкіндігі көршілес елдермен 
салыстырғанда өте шектеулі. Сыр өңірі жоғарыдан келетін су ағынының 
көлеміне тікелей тәуелді. Сондықтан ҚР Сенатының Аграрлық сала және 
ауылдық аумақтарды дамыту комитеті өңірлердегі су тапшылығы мәселесіне 
назар аударып келеді. Бұл мақсатта суды үнемді пайдалану мәдениеті, су 

шаруашылығы саясатын қалыптастыру, «Су кодексін» талқылау бағытында 
облыстарда көшпелі жиындар өткізуде. Бүгінгі жиында қызылордалық 
күрішшілер мен шаруалардың ұсынысына назар аударылды. Кейінгі жыл-
дары кеңінен талқыланып жүрген «Қараөзек» су қоймасын салу – үлкен 
жоба. Ол облыстың әлеуметтікэкономикалық дамуы үшін оң серпін 
беретіні сөзсіз. Осы орайда комитет тарапынан салалық министрлікпен 
үйлесімді жұмыс жасау қажет. Нәтижесінде жобаны мемлекеттік сараптама-
дан өткізіп, одан әрі республикалық бюджеттен қаржыландыру мәселесі оң 
шешімін табады деген ойдамын. Мамандар облыста күрішті қанша көлемде 
егу қажеттігі жөнінде пікір айтып жүр. Күріш егісінің көлемін шектеу 
топырақтың тұздану қаупін арттыруы мүмкін. Депутаттар облысқа жасаған 
сапары барысында осындай өзекті мәселелерге ден қойды. Алдағы уақытта 
бұл мәселелер тиісті шешімін табады деп сенемін, – деді Руслан Рүстемұлы.

Әділжан ҮМБЕТ, 
«Сыр бойы»

«Сыр бойы», 
«Кызылординские вести», 

«Ақмешіт апталығы», «Ақмешіт 
жастары» және ауданның 
барлық басылымдарына 

хабарландыру 
орналастырғыңыз келсе: 

70-00-52  телефон ы арқылы 
байланысуға болады. 

E-maіl:  smjarnama@mail.ru

Жатыр мойны 
обыры екінші 

орында тұр
Аталған обыр жатыр мойны 

эпителийінде пайда болатын қа
терлі ісік түрі. Қазақстанда әйелдер 
арасында сүт безі обырынан кейінгі 
екінші орында тұр. Дүниежүзілік 
денсаулық сақтау ұйымының мә
ліметі бойынша, аурудың 95 пайыз
дан астамы адам папилломавиру
сынан (HPV) туындайды.

Қазақ онкология және радио
логия ғылымизерттеу институ
тының ресми сайтындағы ақпа рат
қа сүйенсек, жыл сайын бұл диагноз 
1800 қа зақстандық әйелге қо йыл са, 
600і осы аурудан қайтыс болады. 
Ең жоғары деңгейі 4044 жастағы 
әйелдер арасында кездеседі және 
оның алдын алуға болады. Әлемде 
жыл сайын шамамен 600 000 әйелге 
қойылады, ал шамамен 340 мыңы 
осы аурудан қайтыс болады.

– Жатыр мойнының обыры 16, 
18, 31, 33, 35 немесе 39 түр ге жа
татын адам папилломасының ви
русынан туындаған цервикалды 
интра эпителиалды неоплазия (CIN) 
нәтижесі болып саналады. Көбіне 
4550 жастағы әйелдер шалдығады. 
Алайда соңғы уақыт та бұл ауру жас 
әйелдерден де анықталып жатыр.

Себептеріне тоқталып кет
сек, бейберекет төсек қатынасы, 
иммундық жүйенің әлсіреуі, бұ
рын болған немесе ағымдағы хла
мидий және жыныс жолымен 
берілетін басқа да инфекция лар, 
онкологиялық ауруларға, со ның 
ішінде жатыр мойнының обы
рына тұқымдық бейімділік, жүк
ті лікке қарсы дәрідәрмекті ұзақ 
уақыт қабылдау, ерте бастал ған 
жыныстық қатынас, – дейді об 
лыстық онкология орта лығының 
директоры Нұржамал Мырза ға
лиева.

Қатерлі ісіктің 
белгілері қандай?

Қазақстанда ғана емес, бүкіл 
әлемде онкологиялық аурудың 
түрі де, оларға шалдыққан нау қас
тардың саны да көбеюде. Көптеген 
адам бұл диагнозды үкім ретінде 
қабылдайтыны рас. Алайда қазіргі 
заманғы медицина мен ғылым 
онкологиялық аурулардың басым 
бөлігін емдеуге мүмкіндік беріп 
келеді.

Қатерлі ісіктің қайдан пайда 
болатынын дөп басып айту қиын. 
Әрі оның пайда болуы адамға 
бірден білінбейді. Тек ісік өскен 
кезде, жанжағындағы үлкен жүй
ке талшықтарын, тамырларын не
месе асқазан, тікішек секілді ағза 
мүшелерінің саңылауын жапқан 
кезде ғана байқалады. Пайда болу 
ошақтарының бірі – созылмалы ау
рулар. Сондықтан оны уақытылы 
емдеткен дұрыс.

Нұржамал Мырзағалиеваның 
айтуынша, обыр жасушасы тез 

өсіп, белгілі бір уақытта қан және 
лимфа тамырлары арқылы ағзаның 
мүшелеріне тарайды немесе ба
лалайды. Сөйтіп жыл сайын жер 
бетіндегі миллиондаған адамның 
өмірін жалмайды. Онкологиялық 
аурулардың деңгейі әр ағзада ор
наласқан ісік көлемі мен за қым дану 
деңгейіне байланысты ҚР ем деу 
протоколына сәйкес қо йы лады.

Ал қай ағзада пайда болға
нын ісік түріне байланысты бір
неше белгілері арқылы білуге бо
лады екен. Мәселен, асқазанның 
бұзылуы ішек, ұйқы безі, бауыр 
обырымен ауыратын науқастар 
үшін онкологияның алғашқы кө
ріністерінің бірі саналады. Ұзақ 
уақыт бойы емделуші және оның 
емдеуші дәрігері дұрыс диагноз 
қоя алмай, гастрит және эрозия деп 
ойлауы мүмкін.

Тағы да белгілеріне тоқталып 
өтсек. Аз мөлшерде тамақ ішкен
нен кейін де асқазанның толып кету 
симптомы асқазан мен ұл та бардың 
обырына тән. Еш қан дай себепсіз 
салмақ жоғалту да аурудың бас
талғанын білдіруі мүмкін. Егер па
циент ешқандай күш салмай, кило
грамдап салмақ жоғалтса, бұған да 
сақтықпен қарау керек.

– Онкологияға тән тағы бір 
белгі – жөтел немесе ентігу. Бұ лар 
өкпе обырының алғашқы симп
томдарының бірі саналады. Кеу
де дегі тұрақты ауырсыну және 
күй діру сезімі гастроэзофагальды 
рефлюкс симптомынан туындай
ды, яғни асқазан қышқылы өңешке 
көтеріледі. Бұл жағдай асқазан, 
өңештің қатерлі ісігіне тән. Лимфа 
түйіндерінің ұлғаюы оған жақын 
орналасқан органның қатерлі ісі
гінің әлеуетті белгісі десек болады. 
Себепсіз көгеру және қан кету қан 
обырының көрінісі болуы мүмкін. 
Әлсіздік пен шаршау онкологиялық 
аурулардың барлық түрі үшін ортақ 
симптом ретінде қаралуда.

Нәжістегі қан, дефекациядан 
кейінгі қан геморрой кезінде ға на 

емес, тік ішек обырында да кез
деседі. Зәр шығарудың қиын дауы 
простата обырының симптомы бо
луы мүмкін. Кеуде немесе емізік 
ауруы сүт безі обырының сим
птомы ретінде ерлерде де пайда 
болып жатады. Бірақ бұл өте си
рек кездеседі. Терідегі өзгерістер, 
нақтырақ айтсақ, сүйелдердің, 
ги пер немесе гипопигментация 
учас келерінің пайда болуы дәрі
гер ге баруға себеп болуы тиіс. 
Әйел дерде етеккір арасындағы қан 
кету, климактериялық кезеңде қан 
жоғалту эндометрий обырының 
белгілері болуы мүмкін, – дейді 
аймақтағы онкология саласының 
бас маманы.

Физикалық күш – 
ісіктің жауы

Ғалымдар қатерлі ісік ауруы
ның пайда болу қаупі көбінесе тұ
қым қуалаушылықтан емес, өмір 
сүру жағдайынан болатынын дә
лелдеуде. Зерттеушілердің жалпы 
қорытындысы бойынша, тұқым 
қуалау жағдайы қатерлі ісік ауруы 
кезінде онкологиялық аурулар
дан болатын өлімнің 15 пайызын 
ғана құрайды, яғни қатерлі ісікке 
бейімділік гендерінің тасымалдау
шыларын салауатты тамақтану жә
не салауатты өмір салтын ұстану 
арқылы қорғауға болады.

Мәселен, Монреаль универ
сите тінде әйелдердің сүт безі ісі
гіне зерттеу жүргізді (BRCA1 
және BRCA2 гендерінің қалыпты 
өзгеруі). Олар әр апта сайын тамақ 
рационына 27 түрлі көкөніс пен 
жемісті енгізіп, нәтижесінде қатерлі 
ісік ауруларының даму қаупін 
73 пайызға азайтқан. Бұл қауіпті 
гендерді қорғауда ұстау керегін 
айтқан алғашқы зерттеу емес. Егер 
ген белсенділік танытса, құрылымы 
өзгеру мүмкін. Обыр гені бар адам
дар бел сенділік танытқан жағдайда 
ғана ауруы дами бастайды. Геннің 

бел сенділігіне көптеген фактор
лар әсер етеді, оның ішінде дұ
рыс тамақтану және дене бел
сенділігі ең маңыздысы сана лады. 
Салауатты тамақтану және тиісті 
физикалық күш салу – онко ло
гиялық аурудың дамуын тудыра
тын ген белсенділігін «ұйықтау» 
жағдайында ұстап тұратын ма ңыз
ды және тиімді құрал.

– Қатерлі ісік диагнозы қо йыл
ғаннан кейін пациентті дәрі гер
отбасы тізбегі бойын ша қол  дап, 
психологиялық көмек көр сет кен 
абзал. Себебі пациент тердің бұл 
ауыр диагнозға шалдыққаннан ке
йін жауабы жоқ сұрақтары кө бе йіп, 
толыққанды жазылудың жо  лын 
іздестіре бастайды. 

Облыстық онкологиялық ор
талықта дәл осы сұраққа байла
нысты психологиялық кабинет 
жұ мыс атқаруда. Білікті психолог 
дәрігерлер пациенттерден бөлек 
олардың отбасыларымен біріге 
белсенді жұмыс істейді. Кез кел
ген ауруды жеңу ең бірінші ке
зекте пациенттің осы сырқатты 
қабылдауы мен күресуінен баста
лады. Психологиялық тұрғыдан кү
ресіп, сырқатты жеңу арқылы қайта 
өмір бастауы да осы диагнозды 
қабылдай білуінде, – дейді психо
лог Бағдагүл Ибрашева.

Жаппай екпеге 
елдің көзқарасы
ҚР ДСМ бас штаттан тыс он

кологы, «Қазақ онкология және 
радиология ҒЗИ» АҚ басқарма 
төрағасы, профессор Диляра Қай
дарова атап өткендей, жатыр мой
ны обыры (ЖМО) – алдын алуға 
болатын жалғыз онко ло гиялық 
ау ру түрі. «АПВ вакци нациясы 
АҚШ, Канада, Израиль, Катар, 
БАӘ, Ұлыбритания, Герма ния, 
Аустрия, Швейцария, Франция, 
Ауст ралия және Жапонияны қоса 
алғанда, әлемнің 100ден астам 

елінің ұлттық иммундау бағдар
ламаларына енгізілген. АПВ вак
цинациясы Өзбекстан мен Түрік
менстанда да жүргізіледі. Әлемнің 
42 елінде қыздарды да, ұлдарды да 
вакцинациялаумен гендерлік бей
тарап тәсіл енгізілді», – деді бас 
онколог.

Шынында да солай ма? Ауст
ралия тәжірибесіне сүйенсек, 
АПВның 4 түрінің таралуы Ау
стра лия ның Ұлттық вакцинациялау 
бағ дар ламасы енгізілген соң 9 жыл
дан кейін 1835 жас аралығындағы 
әйелдерде жатыр мойны обыры 
90%дан астам төмендеді. Ал 
АҚШта 20152018 жылдар ара
лығында әйелдердің арасында 
АПВның 4 түрінің таралуы 14
19 жас аралығындағы әйелдердің 
ара  сында вакцинациялауға дейінгі 
кезеңмен салыстырғанда 88%ға 
азайған.

Жыл басындағы талқыланған 
шешім бойынша, Қазақстан HPV
ға қарсы вакцинациялау нау қа
нын қайта бастамақшы. Вакцина
ция дан өткізу туралы шешім 
атаананың таңдауында, яғни 
атаана ның жазбаша келісімімен 
жа ңа оқу жылының басында күзде 
мектептегі медициналық қыз мет 
көрсету кабинеттерінде толы ғы
мен тегін алуға болады. Ал жаппай 
екпе алатын тұрғындардың негізгі 
бөлігі – 913 жас аралы ғындағы 
жасөспірім қыздар. Бұл кезең қыз
дарды жыныстық белсен ділік
тің басталуына дейін жаппай егу 
мақсатында таңдалған, өйткені 
жы ныстық белсенділік 10 жас
та басталған жағдай орын алған. 
ДДСҰ вакцинаны 26 жасқа дейін 
алуды ұсынса, АҚШта вакцинаны 
45 жасқа дейін алуды ұсынады. 

– Биылдан бастап жатыр мой
ны обырына қарсы екпе салына
тынын жаңалықтардан көргенбіз. 
Өзіміз обырға қарсы екпе алған 
емеспіз. Шынымды айтсам, 9 жас
тағы қызыма салдыруға қорқа мын. 
Осыған дейін елде коронави рус 
кезінде жаппай екпе салу нау
қаны жүргені белгілі. Сол кезде 
де екпеден кейін жағдайы нашар
лағандар, түрлі оқиғалар болды. 
Жасөспірімнің ағзасы екпені кө
тере ала ма білмеймін.

Бірақ екпе алдағы 10 жылға 
дейін обырға қарсылық білдіре 
алатынын естіген соң тағы да ойла
нып қалдым. Әзірге нақты шешім 
қабылдамадым. Мүмкін, қы
зымның сыныптастары салдыр ған 
соң мен де салдыратын шығар мын, 
– дейді қала тұрғыны Арайлым 
Серікова.

Зерттеулер көрсеткендей, вак
цинаның қорғау мерзімі ұзаққа 
созылады. Нәтижесіне келсек, ек
пенің иммуногенділігі вакцина ен
гізілгеннен кейін 10 жыл ішінде 
төмендемеген. Шетелдік тәжірибе 
бойынша, екпені салдырғандарда 
ешқандай елеулі жанама әсер 
табылмаған. Ең жиі кездесетін жа
нама әсер ретінде тек инъекция 
орнында қызару, температураның 
жоғарылауы, бас айналу және 
жүрек айнуы болыпты.1-бет 

Шараның мақсаты – тергеу 
изоляторының жайкүйімен та
нысу. Сотталғандар мен айып та 
лушыларға келетін заңды өкіл
дердің мекеме аумағына кі руі, 
жазасын өтеушілермен кезде
суі туралы баяндау. Сондайақ, 
шар уашылық қызметіне қалды
рыл ған сотталған азаматтардың 
жұмыспен қамтылуымен таныс
тыру. 

Бүгінде жазасын өтеушілер 
түзету мекемелерінде жүріпақ 
жұмыспен қамтылып, жалақы 
алып, еңбекке тартылады. Алған 
жалақысын отбасына жібере 
алады. Сонымен қатар мұндағы 
әрбір азаматқа психологиялық 
қолдау көрсетіледі. 

Мекеменің арнайы контин
гент тер арасындағы әлеумет тік 
психологиялық тәрбие жұмыс
тары бөлімінің бастығы, әділет 
ка питаны Ерлан Романқұ лов
тың айтуынша, жаза басып, жа
ңыл ғандарды қоғамға бейім деп, 
еңбекке баулу қолға алынған. 
Әділет капитаны бұл бағыттағы 
жұмыстар жалғасын таба береті
ніне тоқталды. 

– Қазір тергеу изоляторын
да екі жүзден астам айыпталу
шы мен күдікті, тергеудегі 

және шаруашылық бөліміне 
қалды рыл ған азаматтар бар. 
Жалпы, мекемеге келуші заңды 
өкілдер, адвокат, тергеуші ме
кеме аумағына кіргенде рент
ген аппараты арқы лы өтеді. Бұл 
аппарат зиянды және рұқсат 
етілмеген заттардың мекемеге 
еніп кетпеуінің алдын алу үшін 
құрылған. Сәлемсауқат арнайы 
аппаратпен тексеріліп, қауіпті 
немесе тыйым салынған заттар 
табылған жағдайда ҚР ҚКнің 
481бабына сәйкес әкімшілік 
құқықтық жауапкершілікке тар
тылады, – деп түсіндірді ол.

Әр бөлме маңдайшалары 
мен бұрыштарда бейнекаме
ралар ор натылған. Бұл тәртіп 
ережелері қатаң сақталатынын 
айғақтаса керек.  

Шаруашылық бөлімінде қал
дырылған сотталғандар меке ме
нің ішкі шаруашылық жұмыс
тарын жасайды. Сонымен қатар 
спорт бөлімшелері, жастар ре
сурс тық орталығы және діни ор
талық мамандарымен кездесу
лер өткізіліп тұрады. Мұндағы 
мақ сат – азаматтың болашағына 
сенім ұялатып, қоғамдағы ор
нын қалыптастыру. 

Облыс бойынша қылмыстық-атқару жүйесі 
департаментіне қарасты №68 (тергеу изоляторы) 

мекемесінің ұйымдастыруымен  баспасөз туры өтті. 

ЖАЗАСЫН 
ӨТЕУШІЛЕР 
ҚОҒАМНАН ТЫС 
ҚАЛМАЙДЫ

Тұрар БЕКМЫРЗАЕВ,
«Сыр бойы»Sb

Сатылады
Бименді Баймаханов көшесінде құрылысы аяқ талмаған жылыжай са

тылады. Жалпы жер кө лемі 44,95 сотық. 
Байланыс тел.: 8 777 452 69 98.

Мұралық істің ашылғанын хабарлайды
Қызылорда қаласының жеке нотариусы Косбергенов Мурат Каирбе

кович (лицензия №14002321, 24.02.2014 ж.) 2012 жылдың 6 шілдесінде 
қайтыс болған азамат Уалиев Бухарбай Тасыбаевичтің атынан мұралық 
істің ашылғанын хабарлайды. Мұрагерлері болса, мына мекенжайға ха
барласуын сұраймыз: Қызылорда қаласы, Көшербаев көшесі 203, тел.: 8 
778 235 08 08, 8 777 067 92 37.

Үздік халықаралық тәжіри
беге сүйеніп, БҰҰның Сыбай
лас жемқорлыққа қарсы кон
вен   ция сының ережелерін және 
ұлт тық ерек  ше лік тер ді ескеріп, 
Қазақстан сы бай лас жемқор лық
тан азат қоғам құруға ұмты латын 
заманауи мемле кеттің өзіндік үл
гісін жасады.

«Сыбайлас жемқорлыққа қар
сы күрес туралы» заңына сәй
кес, әрбір мемлекеттік орган өз 
қызметінің ерекшеліктеріне оған 
қарсы саясатты жүргізеді.

«Мемлекеттік аудит және 
қаржылық бақылау туралы» 
за ңына сәйкес ішкі мем ле кет
тік аудит жөніндегі уәкілетті 
ор ган ның құзыреті – қаржы
лық есептілік аудиті, сәй кес тік 
аудиті, камералдық бақы лау ды 
жүзеге асыру, ішкі ау дит қызмет
теріне әдіснамалық және кон
суль тациялық көмек көрсету. 
«Мемлекеттiк сатып алу тура
лы» заңында да мемле кет тік 
сатып алудың негізгі қа ғи дат
тарының бірі – сыбайлас жем
қорлық көріністеріне жол бер
меу. Тәуекелдерді анықтау үшін 
негізгі ақпарат көзі – нор  мативтік
құқықтық ак тілер. Ішкі мем ле
кеттік аудит жөніндегі уәкілетті 
органның аумақтық бөлімшесі 
жоғарыда аталған заңнамалық 
актілердегі олқылықтарды жоюға 
ұсыныстар енгізіп отырады. Мұн
дай олқылықтарды азайту неме се 
жою сыбайлас жемқорлық тә уе
келдерін жоюға септігін тигі зеді 
деп санаймын.

Сонымен қатар Қаржы ми
нистрінің бұйрығымен бекітіл
ген электрондық мемлекеттік ау
дит жүргізу қағидаларында оның 
тәртібі айқындалған.

Алайда бүгінгі күнге дейін 
ішкі мемлекеттік аудитті элек
тронды аудит тәсілімен жүзеге 
асыру үлесі тек 40 пайызды құ
раса, 2024 жылдан бастап депар
тамент аудиторлық ісшараларды 
осы тәсілмен жүзеге асыруды 
кеңінен қолдануда. Сол арқылы 
мемлекеттік аудит объек  тілеріне 
түсетін жүктемені азай туға, 
мем лекеттік аудиторлар мен 
аудит объектісінің лауазымды 
тұл ғаларының тікелей қарым
қатынасқа түспей, аудиторлық 
ісшараны ақпараттық жүйемен 
қашықтан жүргізу арқылы сы
байлас жемқорлықтың ықтимал 
тәуекелдерін азайтуға болады.

Сонымен қатар мемлекеттік 
аудиттің бизнеспроцестерін ав
томаттандыру, яғни мемлекеттік 
аудит жүйелері мен қазынашылық 
органдарын интеграциялау мем
лекеттік аудиторға объектісі бо
йынша бюджет қаражатының 
жұм салуы туралы кедергісіз ақ
парат алуға, сапалы бағалауға 
мүмкіндік береді. Бұл да өз ке
зегінде сыбайлас жемқорлық тә
уекелдерін жоюға ықпалын ти
гізеді.

Мемлекеттік сатып алуға бюд
жеттің қыруар қаржы ресурс ы 
бағытталатынын ескерсек, олар
дың нысаналы және тиімді пай
даланылуы өте маңызды. Бұл 
саладағы сыбайлас жемқорлыққа 
қарсы ісқимылға бағытталған 
заң намалардың толық жетілме
гені, оған енгізілген өзгерістер 
мен толықтыруларға қарамастан, 

ұйым дастырушылар мен субъек
тілер, яғни мемлекеттік сатып 
алуға қатысушылардың оны ай
налып өтетін олқылықтары әлі 
де кездеседі. Сондықтан депар
таменттің мемлекеттік сатып 
алуды камералдық бақылау бо
йынша жүргізіп жатқан жұмысы 
осы саладағы ықтимал сыбайлас 
жемқорлық тәуекелдерін айтар
лықтай төмендетуге бағытталған. 
Себебі камералдық бақылау нә
тижелері мемлекеттік сатып алу 
вебпорталында барлық мүдделі 
қатысушыларға қолжетімді.

Әрине, заңнама нормаларын 
дұрыс қолдану қызметкерлердің 
құзыреттілігі мен адалдығына 
байланысты.

Департаментте мемлекеттік 
қызметтің мансаптық өсу моде лі 
тәжірибеде қолданылуда. Мәсе
лен, өткен жылы осы модельдің 
талаптарына сәйкес департамент 
басшысының орынбасары, қар
жылық есептілік аудиті, каме
ралдық бақылау бөлімдерінің 
бас шылары лауазымдарына де
партаменттің 1 бө лім басшысы 
мен 2 бас маманы тағайындалды. 
Бақылау функция лары сыбайлас 
жемқорлық дең гейінің жоғары 
санатына жатады. Фактілер тура
лы ұжымдық талқылау, сондайақ 
оларды ал  дағы уақытта болдыр
мау жө нінде шаралар қабылдау – 
қыз меткерлер арасында сыбайлас 
жемқорлыққа төзбеушілікті қа
лып тастырудағы пәрменді шара
лардың бірі.

Басшылықтың сыбайлас 
жем  қорлыққа қарымқаты насы 
ұжымның да қарымқатына
сы ның қалыптасуына негіз бо
лады, мә дениет пен этикалық 
құндылықтарды айқындайды. 
Қол даныстағы мемлекеттік қыз
мет шілердің Әдеп кодексіне сәй
кес департаментте Әдеп жөніндегі 
ке ңес жұмыс жасайды. Ол да 
ұжым қызметкерлері арасында 
сы байлас жемқорлыққа қарсы мі
незқұлық пен мәдениетті қалып
тастыруға ықпалын тигізеді.

Жалпыға бірдей декларация
лау аясында департамент қызмет
керлері өз кірістері туралы мә
ліметтерді уақытылы ұсынуда.

«Мемлекеттік аудит және 
қаржылық бақылау туралы» заң 
талаптарына сәйкес аудитті ау
дитор сертификаты бар маман 
жүргізеді. Мемлекеттік аудитор 
жұмысының нәтижесі – шешім 
қабылдау. Осы тұста оң шешім 
қабылдағаны үшін сыйақы неме
се басқа да артықшылықтарды 
алу тәуекелдері өте жоғары. 
Мем лекеттік аудиторлардың ең
бекақысы корпоративтік сек
тормен салыстырғанда бәсекеге 
қабілетті еместігін ескерсек, оны 
ұлғайту арқылы, сонымен қатар, 
анықталған бұзушылықтардың 
жо ғары көрсеткіштері үшін бір
жолғы сыйлықақымен материал
дық ынталандыру қажет. Бұл 
ша раларды қабылдау, сыбайлас 
жем қорлық тәуекелдерін жояды 
және білікті кадрлардың тап шы
лығы мәселесін шешуге оң сеп
тігін тигізеді.

Е.КҮЗЕМБАЕВ,
облыс бойынша 

ішкі мемлекеттік аудит 
департаментінің басшысы

Жемқорлықтан 
азат қоғам құрудың 
алғышарты

Адам болған соң бас ауырып, 
балтыр сыздайтыны шындық. Тас
бөгет кентіндегі №4 емхананың 
ты ныстіршілігі өте нашар екенін 
айтып та, жазып та келеміз. 

Естеріңізде болса, 1997 жылы 
Сырдария ауданының тарауына 
бай ланысты бұрынғы ескі аурухана 
мен емхана азыптозып құрдымға 
кетіп, орны ғана қалды. Бұрынғы 
байланыс бөлімінің ғимаратын 
№4 қалалық емхана етіп, Тасбөгет 
халқына қызмет көрсетуге берді. 
Сол кезеңде халық саны 22 мың 
еді. 2023 жылдың есебі бойынша 40 
879ға жетті. Бұл халық екі есе арт
ты деген сөз.

Емхана күнделікті шамамен 
400 адам қабылдауы керек екен. 
Алай да, жағдайдың жоқтығынан 
кент тұрғындарына заманауи ме
ди  циналық көмек пен қызмет көр
сетуге толықтай мүмкіншілігі кел 
мейді. Бұл ғимарат 1984 жылы 
пошта және АТСке арналып са
лын ғандықтан, кабинеттері мен 
дә лізі өте тар. Кабинеттерде ішкі 
ауаны сыртқа сору жүйесі қарас
тырылмаған. Осыған байланысты 

бүгінгі емхана заман талабына сай 
еместігін аңғаруға болады.

Сырдария ауданы кезінде ком
муналдық саланы басқарып, ха
лыққа қызмет жасағандықтан, 
бү гінгі емхана жайын көзіммен 
көр  гендіктен, қызметкерлердің 
қиын дықпен жұмыс жасап жат
қанын билікке жеткізуді жөн көр
дім. Мысалы, бір кабинетте әр 
учас кеге қарасты 1 дәрігер мен 3 
аяжан науқастарды қабылдап, қыз
мет көрсетуі тиіс болса, сол бір 
кабинетте 3 дәрігер отырып па
циенттерді қабылдайды. Сіз бұған 
не дейсіз? Тіпті, науқастарды же ке 
қабылдайтын кабинет жоқ. Қиын 
жағдайды көзбен көргесін сыр қат
тар мен Тасбөгет халқының ден
саулығының жайын ойлап, осы 
хатты жазуыма тура келді. Көзбен 
көргендегі шындық осы еді. 

Бір жағынан жағдайы жоқ жер
де қандай дәрігер тұрақтап қызмет 
атқара алады? Емханада маман дә
рі герлер де жетіспейді. Учаскелік 
дәрігерлер жиі ауысады. Кейде 
ол да болмай қалады. Міне, №4 
емхананың бүгінгі кешіп жатқан 

жайкүйі. Оңалту кабинеттері 
аты мен жоқ. Ал емхананың әкім
шілік қызметкерлері мен  «Жедел 
жәрдем» бөлімі кабинеттер же тіс
пеуі салдарынан жалдамалы жеке 
ғи ма раттарда отыр. Оның жалдау 
ақысы қымбат.

Киімкешек қабылдап алатын 
жердегі кіші қызметкерлердің тір
лігі адам аяйтындай. Онда электр 
желілері топтасқан. Бір күні сол 
тоққа біреудің қолы тиіп кетсе не 
болады? Осыданақ бүгінгі емхана 
жайын біле беріңіз.

Мемлекет басшысы Қ.Тоқаев 
«Әділетті Қазақстан бәріміз жә
не әрқайсымыз үшін. Қазір және 
әрдайым» деген еді өзінің сайлау
алды бағдарламасында. Денсау лық 
саласы заманға сай қызмет көр
сеткен жағдайда ғана салауатты 
ұрпақ, дені сау адам қатары артпақ. 
Мемлекет басшысы ден саулық са
ласы қызметінің сапасын арттыру 
жайлы жиі айтып келеді. Өткен 
жылы облыс әкімінің қолдауының 
арқасында бірнеше ел ді мекендерде 
жаңа нысандар ашыл ғанын жақсы 
білеміз. 

Сондықтан Тасбөгет кентінде 
40 мыңнан аса халық тұратынын 
ескеріп, заманауи талапқа сай 
етіп, жаңадан емхана салса деген 
ұсынымыз жерде қалмаса екен 
дейміз. Осыған байланысты бү гінгі 
жергілікті билік басында отыр ған 
азаматтар мен жаңадан сай ланған 
депутаттарымыз қозғау салса екен. 
Өйткені, біздің еліміз – қуатты, 
өркениет қатарына қадам басып 
келе жатқан мемлекет.

Олжабай ТОБАҒАБЫЛОВ,
коммуналдық саланың 

құрметті ардагері, 
Тасбөгет кентінің тұрғыны 

ТАСБӨГЕТТІКТЕРДІҢ 
ДЕНСАУЛЫҒЫН КІМ ОЙЛАЙДЫ?

РЕДАКЦИЯҒА ХАТ

ОБЫРДАН 

оңалу 
мүмкін бе?

«Қоңыр әңгіменің» алғашқы 
қонағы болып белгілі жазушы-эт-
нограф, мәдениеттанушы, ақын  
Ұларбек Нұрғалымұлының кел-
гені көпшілік есінде.

Мұнан соң жұртшылық қара 
сөздің қаймағын қалқыған шешен, 
дарабоз жырау Алмас Алматовтың 
әңгімелерінен сусындады.

Ән кеші емес, әңгіме кеші де-
ген атаудың өзі құлаққа тосын 
ес тіліп, осы кештің тыңдарманы 
табылса қане деген бір күдіктің 
болғаны да рас.

Олай емес екен, қазақы қоңыр 
әңгімеге сусап қалған қауымның 
аз емесін көрдік.

Менің айтайын дегенім, қазір 
екі адам бас қосса өзі түсінбейтін 
саясатты соғады, баяғы ақсақал-
дардың әңгімесі қалды ғой деген 
ойдың жаңсақ екендігі. Ел ішінде 
құлақ құрышын қандырып әңгіме 
айтатындар көп. 

Жақында бір үлкен кісімен 
жолықтым. Алдымен таныстық, 
білістік, әрине, ру сұрастық. Ол 
кісі Қожа болып шықты. Сұсы бар, 
сөзін бөлмей тыңдайсың.

 – Журналшы екенсің, әңгіме 
айтайын, керек болады, – деді кө-
кем. – Қазіргілер дұғаның құдіреті 
барынан хабарсыз.   

Ерте заманда тақуа бір жігіт 
өмір сүріпті. Ержетіп, енді үйлену 
керектігі туралы айтыла бастапты. 
Жігіт бел қуатының жоқтығын 
білетін, сондықтан ол әке сөзінен 
қашқақтай береді. Әкесі былай 
тұрсын, жеңгелері де алдынан 
шық са, «қашан үйленесің» деп қа-
ғытып өтеді. Егер сол жігіттен дү-
ниедегі ең ауыр сөз қандай сөз деп 
сұрасаң, «қашан үйленесің» деген 
сөз деп жауап берер еді.

Бұл жағдайдан хабарсыз әке-
сі күндердің күнінде баласын бір 
қызбен некелестіреді. Той өтіп, екі 
жас жеке қалғанда жігіт қалың ды-
ғына:

– Мені кешір. Сені бақытты 
етердей менде қуат жоқ, – деп ағы-
нан жарылады. – Қаласаң ертең-ақ 
кетуіңе рұқсат беремін де, себебін 
әкеме өзім айтып түсіндіремін, – 
дейді. Сонда жас келін: 

– Ортамызда неке оқылды. 
Ша риғат бойынша мен сіздің әйе-
ліңізбін. Ендігі жерде арамызда 
бір-бірімізден жасырын сыр бол-
мауы тиіс. Сіздің сырыңыз – ме-
нің де сырым. Күйеуінің сырын 
әшкере еткен әйелдің екі дүниесі 
де қараң болады, – деп келіндік 
қызметін істеп жүре береді. Ара-
да жеті жыл өтеді, келіншек «бе-
деу» деген жаман атқа ие болса 

да кү йеуінің сырын ашпай сабыр 
сақтайды.

Ал әкесі баласына: «Қашанғы 
бедеу әйелмен өміріңді өксітпек-
сің. Жастық шағыңның қызығын 
көріп сен бала сүйіп, ал мен не-
мере иіскеуім керек қой. Бұлай 
бол майды, келінге рұқсатыңды 
бер. Мен саған басқа әйел алып 
беремін», – дейді бір күні. Жігіт 
қатты қиналады. Өзінің кем-
шілігіне көз жұма қарап жүрген 
әйеліне қалай кет десін. Осылай 
қажып жүрген күйеуінің жағдайын 
сезген жары:

 – Менен бір нәрсе жасырып 
жүрген сияқтысыз. Сізді қинап 
жүрген не? – деп сұрайды. Ама лы 
таусылған жігіт әкесінің айтқан-
дарын келіншегіне жеткізеді. Өзі-
не қаншама ауыр тиіп тұрса да 
ақылды әйел: 

– Жарайды, тек бір өтінішім 
бар. Мен кеткеннен соң қырық 
күн өткізіп барып үйленіңіз, – 
дейді де, жиналып жол тартады. 
Үйіне келгесін өзінің қырық күн 
бойы ғибадат-құлшылық ететінін, 
ешкімнің кедергі болмауын өті-
неді. Осылайша, қырық күн бойы 
Алладан күйеуінің абыройы ашы-
лып, масқара болмауын тілейді.

Сол кезде бұрынғы күйеуі 
әке сінің айтуымен басқа әйелмен 
неке қияды. Алайда, екі оттың ор-
та сында қалған жігіт қатты қай-
ғырып, ақыры у ішіп өлуге бекі-
неді.  

 «Әр істің қайыры бар» деген. 
Алланың құдіретімен әйелдің дұ-
ғасы қабыл болып, жігіттің ішкен 
уы өзіне шипа болып дариды. Сөй-
тіп, қуаты оянып, абыройы сақ-
талады.

Мына жазмышты қарашы, 
кейінгі келген жас келін төркіндеп 
бара жатқан жолында төтеннен 
дүние салады. Арада уақыт өт-
кен де шал баласын қайта үйлен-
дірмекші болады.

Сонда баласы ұзақ жыл құпия 
етіп сақтаған жайтты ашады. Бұ-
рынғы әйелінің дұғасымен ажал-
дан аман қалғанын, өмірге қайта 
оралғанын айтып түсіндіреді. 
Шал ақылды келінін қайтадан ал-
дыртады. Сыр сақтап, ерінің абы-
ройын жасырып, оны дұға-тілегі 
арқылы дүниеге қайта әкелген 
келінінің маңдайынан сүйіп, бақыт 
тілейді.  

Бұл ғибратты әңгімеден біз 
ғибадат-дұға етуші адал жарды 
көріп отырмыз. Қазіргі келіндердің 
аузында осындай дұға бар ма?

Иә, көкемнің әңгімесі ойла нар-
лық. «Жақсы сөз – жарым ырыс».  

«ҚОҢЫР ӘҢГІМЕГЕ» ҚОСЫМША

Тәңірі тілеуін 
берген

«Алтын домбыра» сыйлығының үш мәрте иегері 
Мұқтар Ниязов бастаған Сыр бойының жаңалықшыл 

жастары халқымыздың дана дәстүрі мен кешегінің ғибрат 
жолын жаңғыртатын «Қоңыр әңгіме» деген бағдарламаны 
іске асырып келе жатыр. Бұл бастамаға атадан балаға ми-
рас болған салт-дәстүріміз бен ұлттық құндылықтарымыз 

қағажу көріп отырған батыстық өркениет үдерісінде ел 
мұрасын жаңа биікке көтеруді парыз санаған руханият 

жанашыры Асқарбек Есжанов қолдау танытып жүр.

Дүйсенбек АЯШҰЛЫ,
«Сыр бойы»Sb

Электр желілері үзіліп немесе 
өзге ақау шыққанда Ж.Маханбетов 

ауылының тұрғындарына көмекке 
келетін Жәнібек Бұлдановтың 

есімі сол елді мекен тұрғындарына 
таныс. Бір қызығы, ол – Тасбөгет 

кентінің аудандық электр торабында 
диспетчер. Бірақ өзінің туған ауылы-

на көмек қолын созып, ерікті түрде 
үзілген бағаналар сымын жалғайды. 

Осы уақытқа дейін авариялық 
бригада құрамында 7 жыл жұмыс 

істеген ол қазір диспетчерлік 
бөлімде.

Ақпанның боранды, желді күндері 
ауыл да жарық жиі сөнді. Сондай кезде тұр-
ғындарға көмектесіп, көптің ал ғысын арқа-
лап жүр. Ауа райының қолайсыз күндері 
телефон қоңырауына дамыл болмай, ша-
қырыстардың шамадан тыс артатынын ай-
тады.

– Диспетчерлік бөлімге ауысқанға дейін 
7 жыл бойы авариялық бригада құра мында 
жұмыс істедім. Әсіресе жел мен жаңбырлы 
күндері уақытпен санаспадық. Тасбөгет 
кен тіне қарасты аймақтар көп. Барлық сая-
жайлардың жарығына жауаптымыз. Қазір 
қандай да бір техника электр энергиясынсыз 
жұмыс істемейді. Бір минут жарық сөнсе 
халықтың дегбірі қашады. Сондықтан олар 
қиналып қалмас үшін түскен шақыруларға 
тезірек жетуге тырысамыз, – дейді Жәнібек. 

Жақсылық жасауға ұмтылып тұратын 
Жәнібектің ісі көпке үлгі етерліктей. Жа-
рығы сөнген үйдің шамын жағуға асығатын 
шебер маман бұл ісін парызым деп біледі. 

Жарық 
жеткізген

ЖӘНІБЕК

Айсәуле ҚАРАПАЕВА,
«Сыр бойы»Sb

− Олимпиада тапсырмалары бастауыш сы-
нып бағдарламаларын негізге ала отырып құрас-
тырылған авторлық, басым бөлігі логи калық есеп-
терден тұрды. Республиканың түкпір-түкпірінен 
келген мұғалімдермен бәсекеге түсіп ең жоғары 
балды жинадым. Бұл – үлкен мерей әрі зор 
жауапкершілік. Маған сенім білдірген жандарға 
алғысым зор. Аталған конкурс  – шынымен де 
мамандар тәжірибесін шыңдап, ынталандыратын 
айрықша жоба. Мұғалімдердің кәсіби дағдыларын 
жетілдіру, бәсекеге қабілеттілігін арттыру мақ-
сатында өткен сайыстан мол тәжірибе жинадым. 
Заманауи мұғалім әрқашан ізденіс үстінде жүріп, 
өзін жетілдіріп отыруы керек. Басты мақсат – 
шәкірттерімнің саналы азамат болып қалыптасуы, 
− деді Шұғыла Қанибекқызы.

Айта кету керек, Астана қаласындағы жарыс 
«Дарын» РҒПО мен  «Зерделі» ақыл-ой дамыту 
орталығының ұйымдастыруымен өтті. Оған об-
лыстық іріктеу кезеңінің жеңімпаздары қатысты. 

АЛТЫН ТҰҒЫР АУЫЛ 
МҰҒАЛІМІНІҢ АСУЫ

Бастауыш сынып мұғалімдеріне арналған «Алтын 
тұғыр» республикалық олимпиадасында облыс намысын 

қорғаған №111 қазақ орта мектебінің бастауыш сынып 
мұғалімі Шұғыла Шайманалиева олимпиада жүлдегері 

атанды. Педагогтердің кәсіби құзыреттілігін арттыру, 
мұғалім тұлғасының шығармашылық әлеуетін дамыту 

мақсатында ұйымдастырылған сайыста жерлесіміз 160-
тан астам мұғалімнің арасынан оза шауып, І орынды 

иеленіп, Дубайға жолдама ұтып алды.

Мейрамгүл ДАУЫЛБАЙҚЫЗЫ,
«Сыр бойы»Sb

Ұлттық киімді тек Нау-
рыз мерекесі қарсаңында 
киетініміз жасырын емес. 

Біздің ұғымымызда ұлттық 
киім тек мерекелік іс-
шаралардың, ұлттық 

мерекенің, сахнада 
артистердің киімі деген түсінік 

қалыптасқан. 

Жақында Мәжіліс депутаты 
Дәулет Мұқаев Премьер-министрдің 
орынбасары Тамара Дүйсенованың 
атына сауал жолдап, ұлттық киім-
дерді тек Наурыз мерекесінде кимей, 
оны трендке айналдыру қажеттігін 
айтты.

Сонымен қатар ол республи-
калық деңгейде «Ұлттық киім» 
күнін бекіту туралы бастама көтеріп, 
бірқатар іс-шараны қолға алуды 
ұсынды.

– Біріншіден,  ұлттық киімде рі-
мізді ұлық тау мақсатында респуб-
ликалық дең гейде «Ұлттық киім» 
күнін бекіту. Бұл күн мәдени құн-
дылықтарымызды кеңінен наси-
хат тап, өскелең ұрпақты отан шыл -
дыққа тәрбиелеудің негізі болар 
еді. Екін шіден, мемлекеттік қыз-
мет  керлер мен ха лыққа қызмет 
көр сететін орталық қыз меткер лері-
нің киімдеріне қазақи айдентика 
эле менттерін қосу. Үшіншіден, 
ұлт тық киім өндіретін отандық кә-
сіп керлерге мем лекет тарапынан 
қол дау көрсетіп, биз несті өркен-

детуге ба ғытталған гранттар беру, 
халық арасында ұлттық киім ді 
қолжетімді етуге ықпал етіп, сұра-
нысты арттыру. Төртін шіден, мек-
теп оқушылары киетін ұлттық 
киімдер стандартын әзірлеп енгізу 
әрі халықаралық түрлі жарыстарға 
баратын азаматтардың формалары-
на міндетті түрде ұлттық нақышты 
бейнелеу, – деді депутат.

Наурыз айы жақындағандықтан 
ба, базар мен дүкендерден ұлттық 
киім дер көбірек орын алыпты. Ба-
ғасы қолжетімді. Қырғыз елінен 
кел ген киімдер 2500 теңгеден баста-
лып 5000 теңге аралығын құ райды. 
Ал жер гілікті тігіншілер 3000-4500 
теңге ара лығында тапсырыстар 
орындауда. 

Тігінші Гүлмира Сариева бүгін-
де мек тептердің тапсырыстарын 
ті гуде. Бағасы жұмысына қарай қо-
йылады. Матасы, оюына қарай 3500 
теңгеден жоғары. 

Расында ұлттық киім ұлықтауды 
қажет етеді. Байқасаңыз кейінгі 
уақытта еліміздің барлық мектеп 
оқушылары әдемі оюы бар жилет 
пен қамзол кие бастады. Алдымен 
бұл бастаманы елорданың білім 
беру ордалары көтеріп, ке йін басқа 
облыстағы оқушылар жал ғастырды. 
Этно стильдегі киім киген оқушылар 
мен ұстаздарды көргенде көз 
сүйсінеді. Бұл әрбір баланың ұлтына 
деген патриоттық рухын, мақтаныш 
сезімін оятары анық. 

А.САҒАТБЕКҚЫЗЫ

айналса...

Ұлттық киім 
ТРЕНДКЕ 

«Сыр бойын» ақпараттық 
агентігінен де (сайттан) 
оқыңыз

ЖАРНАМА 
БӨЛІМІ
70-00-52
E-mail: smjarnama@mail.ru

www.syrboyi.kz

Әзірліктің қандай деңгейде 
екенін облыстық төтенше жағ-
дайлар департаментіне қа-
расты азаматтық қорғаныс 
бас қармасы басшысының 
мін детін атқарушы Ғафур Ақ-
мырзаев өңірлік коммуника-
циялар қызметінде баяндады. 

Жалпы осы тектес дайын-
дық жұмыстары республика 
көлемінде іске асуда. Маман-
дар барлық қауіпсіздік жү-

йе лерін мұқият тексеріп, 
тө тенше жағдай кезінде ха-
лық тың қандай іс-әрекетке 
ба ра тынын бағамдап жатыр. 
Эва куация жұмыстарында 
құтқарушылар маңызды рөл 
атқарады. Соған сай олардың 
да дайындығы тексерілуде. 

– Қызылорда қаласындағы 
сейсмикалық оқу-жаттығуға 
47 мекемеге қарасты 28 
579 адам қатысты. Мектеп 

оқушылары да әзірліктен өтті. 
Ең басты мақсат – халықтың 
негізсіз дүрбелең тудыруы-
на жол бермей, қауіпсіздік 
ережелерін толық түсіндіру. 
Тұрғындарды ақпараттандыру 
мақсатында әлеуметтік желі-
лерде 26 хабарлама тараты-
лып, құтқару ісінің мамандары 
телеарналарға 2 рет сұхбат 
берді. Оқу-жаттығу кезінде 43 
қуаттандыру жүйесі мен 79 да-
был құрылғысы іске қосылып, 
13 арнаулы техника мен 59 
жеке құрам қатысты. Жаттығу 
сәтті өтті деп айтуға толық 
негіз бар, – деді Ғ.Ақмырзаев.

Маманның айтуынша, не-
гізі Қызылорда облысы сейс-
микалық жағынан қауіпті 
ай маққа толық еніп тұрған 
жоқ. Алайда Сейсмология 
инс титуты елдің оңтүстігіне 
жа қын орналасқан Шиелі мен 
Жаңақорған аудандарын жер 
сілкінісі сезілуі мүмкін қауіп-
тілеу аймаққа жатқызған.

Сейсмикалық 
оқу-жаттығу сәтті өтті

Жыл басында Алматыда болған жер сілкінісі ел 
есінен ұмытыла қойған жоқ. Ондағы тұрғындардың 
көбі үрейленіп қалғаны жасырын емес. Көп ұзамай 

Мемлекет басшысы Қасым-Жомарт Тоқаев 
жауаптыларға сейсмикалық қауіпсіздікті мықтап 

қолға алуды тапсырған болатын. Бұл орайда 
Қызылорда қаласында да оқу-жаттығу жиындары 

өткізілгенін айта кеткен жөн. 

Мадияр ТӨЛЕУ,
«Сыр бойы»Sb

